
Am Aabig spaat, wenns dusse ddimmered,
de wird es Ziit, ass dinne flimmered.

As üsi Aige nid miänd darbe,

flimmereds grad i aline Farbe.

Was ich niä verpasse wott,
das isch dä glungnig TeeVai-Spot.

Dä lehrd äim s Wäschschi, s Butzi, s Gletti,
und mid waas mr alls das setti.

Wer nachum elf! luege truid,
dem machchids graatis Hiändrhuit.

Miich nimmds vorhär hinnen-uise,
bi Krimi chan-ich sälig pfuise.

Lueg Dui und iss TeeVai-Chräpfli:
Bruichsch zum Schlaaffe käini Zäpfli!

Felix Stöckli

